
Ársskýrsla Foreldrafélags Klappa 2022 – 2023 

 

Foreldrafélagsgjöld eru rukkuð tvisvar sinnum á ári, á haustönn og vorönn. Gjaldið er 2500 kr. á 

önn fyrir eitt barn en 4000 kr. fyrir systkini. Lagt er til að hækka gjaldið um 500 kr. þannig að 

gjaldið verði 3000 kr. fyrir barnið og 4500 kr. fyrir systkini.  

 

Á síðasta skólaári tók foreldrafélagið þátt í ýmsum viðburðum innan skólans ásamt því að auka 

aðeins í leikfangaúrvalið á leikskólanum með gjöfum.  

Fyrir áramót gaf félagið leikskólanum afmælisgjafir þar sem allar deildir fengu að setja 

saman óskalista af bókum. Keyptar voru bækur fyrir 59.690 kr.  Þetta sló í gegn og var ákveðið að 

þegar jólaballið var haldið að félagið myndi gefa jólagjafir inná deildirnar í staðinn fyrir að gefa 

hverju og einu barni einhverja litla gjöf. Þarna var aftur farið eftir óskum deilda og var mest 

óskað eftir spilum og leirdóti. Þetta vakti mikla lukku hjá börnunum sem voru hæstánægð með 

að fá veglegan gjafapoka fullan af dóti frá jólasveinunum. Ásamt því að gefa gjafir þá borgaði 

félagið einnig fyrir tvo jólasveina sem mættu á ballið. Alls var þetta 129.419 kr.  

Keypt voru 70 stykki af möppum. Þegar barn byrjar á leikskólanum fær það möppu 

úthlutað sem kennarar safna ýmsu í sem viðkemur barninu og þegar barnið útskrifast svo úr 

leikskólanum fær það möppuna. Ákveðið hefur verið að foreldrafélagið haldi áfram að gefa 

möppurnar en ekki er gert ráð fyrir að þurfa kaupa alltaf svona margar möppur í einu. Kostuðu 

möppurnar 55.390 kr. Félagið keypti einnig danskennslu hjá Evu Reykjalín fyrir áramót sem 

kostaði 160 þúsund. Eva tók allar deildir í danskennslu og vakti mikla lukku hjá börnunum.  

Eftir áramót prófuðum við halda viðburð fyrir utan leikskóla, leigðum íþróttasalinn í 

Síðuskóla og fengum Bibba sem sér um Íþróttaskólann með okkur í lið að setja upp ýmsar þrautir 

og hafa yfirsjón með öllu. Við buðum líka uppá léttar veitingar.  Þetta heppnaðist vel, var góð 

mæting og við í félaginu vorum mjög ánægð með þetta.  Kostnaðurinn fyrir þetta var 48.018 kr.  

Á öskudaginn voru aftur gefnar gjafir á deildir enda hefur okkur fundist nauðsynlegt að 

styðja aðeins við leikfangakaup þegar leikskólinn er svona nýr. Gjafirnar kostuðu 71.980 kr.  



Keyptir voru inn tveir viðburðir á vorönn, Einar Mikael töframaður kom og hélt töfra 

sýningu og rukkaði 45 þúsund og svo þegar var farið að líða á vorið kom Leikhópurinn Lotta með 

Gilitrutt sýningu sem félagið borgaði 130 þús. Fyrir. 

Félagið fékk svo líka að taka þátt í sumargleðinni á leikskólanum sem haldin var í júní og  

þar keypti félagið andlitsmálningu og veitingar. Þetta kostaði 97.306 kr.  

 

Í heildina borgaði foreldrafélagið 796.803 kr. fyrir skemmtanir og gjafir þetta árið. Haustönn var 

404.499 kr. og vorönn 392.304 kr. Eftirstandandi á reikningi eru 18 þúsund kr.  

 

 

 

 

 


